
Dyddiad cyhoeddi: 18 Mawrth 2025

Cais Rhyddid Gwybodaeth 43/25

Rydych chi wedi gofyn y canlynol i ni...

Gorsaf yr Amwythig

A fyddech cystal â chadarnhau:

1. Pwy sy’n glanhau’r orsaf
2. Pa ardaloedd sy’n dod o dan y contract(au)
3. Cyfnodoldeb a Dangosyddion Perfformiad Allweddol arwyddocaol eraill
4. Cyllideb cynnal a chadw flynyddol
5. Unrhyw gynlluniau a chyllidebau mawr sydd wedi’u cynllunio ar gyfer yr orsaf
6. Cyllideb fras ar gyfer y gwaith glanhau
7. Y sefydliadau sy’n defnyddio/rhentu gorsaf reilffordd yr Amwythig, ac unrhyw wybodaeth sydd ar gael yn rhwydd am yr ardaloedd y maent yn eu defnyddio
8. Y refeniw sy’n gysylltiedig â rhentu gofod

YMATEB

Cwestiwn 1

Mae Tîm Glanhau Gorsaf yr Amwythig yn gyfrifol am lanhau ardal prydles yr orsaf, gan gynnwys yr holl ardaloedd staff a mannau cyhoeddus. Fodd bynnag, mae tenantiaid fel West Midlands Railway, Starbucks, Gourmet Coffee, Heddlu Trafnidiaeth Prydeinig, a Network Rail yn gyfrifol am lanhau eu priod ardaloedd sydd ar brydles.

Cwestiwn 2

Mae Trafnidiaeth Cymru (TrC) yn gyfrifol am yr holl adeiladau ar y platfform, y platfformau, prif adeilad yr orsaf, a blaen yr orsaf. West Midlands Railway sy’n rheoli’r cilffyrdd, a Network Rail sy’n gyfrifol am yr ardal lanio ar Howard Street a’r groesfan troliau a’r blychau signalau.

Cwestiwn 3

Caiff y gwaith glanhau ei fonitro drwy Arolygon Siopwr Dirgel, Adroddiadau Ansawdd Gwasanaeth ac Archwiliadau Gorsaf.

Cwestiwn 4

Y gyllideb cynnal a chadw flynyddol ar gyfer gorsaf Amwythig yw £24,334.

Sylwch, nid yw hyn yn cynnwys eitemau fel teledu cylch cyfyng, CIS ac ati.




Cwestiwn 5

Yr unig waith sydd wedi’i gynllunio ar gyfer gorsaf yr Amwythig yw’r Man Cyfarfod Cymorth i Deithwyr sy’n debygol o gael ei gyflawni yn ystod rhan gyntaf blwyddyn ariannol 2025-26. Mae’r amcanbris am y gwaith hwn yn dal i gael ei ddatblygu ar hyn o bryd, felly nid ydym yn gallu darparu’r gyllideb sydd wedi’i dyrannu’n benodol ar gyfer gorsaf yr Amwythig ar hyn o bryd.

Cwestiwn 6

Mae gan orsaf yr Amwythig dîm o bedwar glanhawr sydd wedi ymrwymo i gynnal a chadw ardal y brydles. Telir yr aelodau staff hyn ar gyfradd G1 (£29,722.00). Yn ogystal, dyrennir cyllideb ar wahân ar gyfer adnoddau ac offer glanhau.

Cwestiwn 7

Gweler isod -

	Eiddo
	Tenant 
	

	Bwffe Platfform 6, Gorsaf Drenau yr Amwythig
	Select Service Partner Limited
	Gorsaf Drenau yr Amwythig

	Cell Cyfathrebu, Gorsaf Drenau yr Amwythig
	Gwag
	Gorsaf Drenau yr Amwythig

	Swyddfeydd yr Orsaf, Gorsaf Drenau yr Amwythig
	Heddlu Trafnidiaeth Prydeinig
	Gorsaf Drenau yr Amwythig

	Ystafelloedd 144, 251, 252 a Storfa Platfform 3, Gorsaf Drenau yr Amwythig
	Network Rail Infrastructure Limited
	Gorsaf Drenau yr Amwythig

	Llety’r Llawr Cyntaf ac Ail Lawr, Gorsaf Drenau yr Amwythig
	West Midlands Trains Limited
	Gorsaf Drenau yr Amwythig

	Ystafell Gyfarfod, Gorsaf Drenau yr Amwythig
	Ian Payne
	Gorsaf Drenau yr Amwythig

	Canolfan Arlwyo
	Trafnidiaeth Cymru
	Gorsaf Drenau yr Amwythig

	Yr hen Ganolfan Deithio, Gorsaf Drenau yr Amwythig
	Gourmet Coffee Bar & Kitchen
	Gorsaf Drenau yr Amwythig




Cwestiwn 8

Mae eich cais am ffigurau refeniw wedi’i eithrio yn rhinwedd yr esemptiad canlynol –

Adran 43(2) – Buddiannau Masnachol

Mae adran 43 yn esemptiad cymwys ar sail rhagfarn sy’n ei gwneud yn ofynnol i’r awdurdod ystyried budd y cyhoedd mewn datgelu.

Ffactorau sy'n ffafrio datgelu:

Byddai datgelu’r wybodaeth y gofynnwyd amdani yn hybu didwylledd a thryloywder.

Ffactorau sy'n ffafrio peidio â datgelu:

O dan Ddeddf Rhyddid Gwybodaeth 2000, mae esemptiad buddiant masnachol Adran 43 (2) yn datgan bod gwybodaeth yn wybodaeth a gaiff ei hesemptio os byddai ei datgelu o dan y Ddeddf Rhyddid Gwybodaeth yn niweidio buddiannau masnachol unrhyw berson, neu’n debygol o wneud hynny.

Nid yw datgeliad mewn ymateb i Gais Rhyddid Gwybodaeth yn ddatgeliad i’r ymgeisydd unigol ond yn hytrach yn ddatganiad i’r parth cyhoeddus. Byddai datgelu’r manylion hyn yn gyhoeddus yn debygol o niweidio buddiannau masnachol Trafnidiaeth Cymru.

Petaem yn cadarnhau’r trefniadau rhentu ar gyfer pob un o’r tenantiaid, yn ogystal â’r rhent maen nhw’n ei dalu, byddai hyn yn peryglu ein rheolaeth o’r portffolio a gallai gael effaith negyddol ar drafodaethau adolygu rhent neu osod gofod yn y dyfodol.

Prawf Cydbwyso

Cyn penderfynu pa un o’r dadleuon hyn sydd fwyaf argyhoeddiadol, mae angen cwblhau prawf cydbwyso. Yn yr achos hwn, y ffactor allweddol sy’n ffafrio peidio â datgelu yw budd Trafnidiaeth Cymru ac mae angen pwyso a mesur hyn yn erbyn y ffactor allweddol sy’n ffafrio datgelu sy’n ymwneud â thryloywder.

Derbynnir bod atebolrwydd a dangos tryloywder yn ffactor cryf sy’n ffafrio datgelu. Rydym ni wedi penderfynu bod yn rhaid rhoi mwy o bwys ar ddiogelu buddiannau masnachol Trafnidiaeth Cymru yn yr achos hwn.

At ei gilydd, teimlwn fod y ddadl yn gogwyddo tuag at beidio â datgelu ar hyn o bryd.

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

